
pingaartoq

Ogaatigeriiginnartigu immuttuuteeqganik saliiniarneq ajornaatsuin-
naanngimmat. Amerlanertigut meeqqap kigutini keeqqasarpai sapinngi-
sannguaminillu ipummersimaniartarluni, inersimasumullu kigutigis-
$aanissaq ajornaatsuinnaasanngilaq.

Pikikkaluaruniluunnit nilliallunilu nangertik taarsertittariagartarpaat,
allatut ajornartumik. Taamatuttaarlu illuinnarpoq meeqqap kigutaasa
salinnegaqqaartalernerini.

Angajoqgaanngorlaatut tamatigut meeqqatsinnut pissusilersuutissavut
pitsaasut ilisimasanngilavut. Nerisassat peqqginnartut, nangit pitsaasut,
atisat atoruminartut aammalu ilaqutariinnermi ilorrisaarutaasinnaasut.
Meeqqatta qgianissaat nuannarisanngilarput; ilami kigutigissassallugit
qialeraangata taamaatiinnaartaraagut. Eqqaamasariaqgarpalli illerpiaq
akisussaaffigigakku meeqqavit kigutaasa paarinissaat.

Taamaattumik qasusuisaarneq imminut akilerluarsinnaavoq. Meeqqavil-
lumi ilikkaruniuk kigutini salittariaqartut pissuseriinnalissavaa inuunermini
saneqqussinnaajunnaarlugu.



Meeqqavit kigutitaarnissaa sioqqulluguli kigutinut saligut atuleruk, kingu-
sinnerpaamilli kigutitaaqqaarnerani. Minnerpaamik ullormut ataasiarlutit
salittakkit. Kigutigissaat illit tigummilluarsinnaasannik ipulik, gituttunik
saligutitalik mikisunnguamillu niaquusartalik atoruk!
suunngitsuaraannannguamik kigutit qaqorsaataannik qaqorsaaseruk.
Kigutit gaqorsaataat meeqqavit mamarisaa atortaruk!

Piffissag meeqgamut atoruminarneq atortaruk! Piffissaqarluaritsi, ilami
pinnguaqatigeeqqaalaaritsi. Qanoq inissisimanissat nassaariuk. Soorunami
meeraq uninngalluarpat ajornannginnerussaaq, soorlu nangilersornerani.
Taava allilernerani saannut sarlissiullugu niunnut ingitsillugu.

Kingornatigullu nikuillusi tunuanut pillutit niaqua tigullugu kigutaai

salittassavatit.

Peqqissaarit. Kigutit tunui saavilu salikkit;
{aavalu tamorrasaasa qaavi.

Kigutit saligutaat niaquusakitsoq, qituttunik
saligutitalik atortaruk, aamma kigutit gaqor-
saataat fluoritalik sakkukitsumik mamas-
susilik atortaruk!

seves™

Aallartiffik ataaseq pissusiliuguk! Nalunar-
tagaarmi kigutit tamaasa salilluarnerlugit.

(LNNEISILALE

Meeqqavit kigutaasa salinniarnerini ajornartorsiuteqaruit, allatut misiliisin-
naavutit. Ikiorteqarit! Immissinnut saallusi seeqqorlusi inissigitsi. Kigutigissaa-
sussap meeqqap niaqua saaminiitissavaa nissuminut gaqisillugu. Ikiortaasup
meeraq sarlissiullugu assigiinngitsunik meeqqap nuannarisaanik sammisaqar-
tissavaa. Meerarlumi allanik sammisaqartinneqartillugu periarfissatsialaavoq
iluatsilluartartoq. Kigutigissaasup meeqqap niaqua tigummissavaa, eqqaa-
majuk suunngitsunnguaannarmilluunniit iluatsitsiguit sunngilluinnarnermit
ajunnginnerogimmat.




akeraat

Kigutit putoqalersarput qanitta iluani bakteriat akiorniarneqanngikkaanga-
ta. Kigutit ullut tamaasa salinneqartanngikkunik qalipperneqalersarput,
bakteriaqarfiusunik. Bakteriat tungusunnitsunik tuniorarnegarnermikkut
seernartuliulersarput. Qanitta iluata bakteriagarpiaranilu tungusunnitsoqar-
pianngikkuni seernartoq akiortarpaa suujunnaarsittarlugu. Bakteriarpassu-
aqarpalli tungusunnitsoqaqalunilu ganitta seernartoq akiorsinnaasanngilaa,
taamaalillunilu kigutit putogalersarlutik.

Kigutit saligaatsut putoqalertanngillat - ajornartorsiutaasinnaavorli kigutit
tamatigut saligaatsuutinniarnissaat. Meeqqgallumi tamanna saperluin-
nartarpaat, tamannalumi inersimasut akisussaaffigaat.

Kigutit putogaleraangamik putut annertusiartuinnartarput. Aallaggaammut
isaannarmik takuneqarsinnaasanngillat kigutip qaavini sikassaataaniitta-
ramik. Peqqissaartumillu salinneqanngikkunik putut alliartuinnalissapput,
suliarisariaqalerlutillu.




puttuttarpats

Naak takuneqarsinnaanngikkaluartoq meeraq inoorlaaq kiguterpassuaqar-
tarpoq. Immuttuutit kiguserfinniittarput. Immuttuutit pinngortarput naartup
gaammatit tallimassaanni. Meeqqap alliartornera ilutigalugu kigutit inerikki-
artortarput, arriitsunnguamillu ikkitsigut puttukkiartortarlutik.

Naalungiarsuk amerlanertigut qiteqqunnermini kigutitaaqgaartarpoq, ilaqar-
puttaaq aatsaat ataasileeqgaaraangamik kigutitaaqqaartartunik. Tamanna
annilaanngatigisariaganngilaq.

Kigutit siulliit puttuttut nalinginnaasumik siuaajusarput alleqqumiittut. Mee-
raaqqgat qgiakulalersarput, ilaatigut paasiuminaatsittakkatsinnik. Meerarli
ippigusuttarpoq kigutit puttussuutileraangata. Ikkik gaqortittarpoq mannger-
tillunilu kigutitaalernerup ilisarnaataanik, tamatuma nalaani meerarpassuit
kimmaatissinneqgartarput - aammalu ikkimmikkut kigutit saligutaannik
qituttumik attuuaneqartillutik nuannarivittarpaat.

Qaqutiguinnag meeraq ikkimmigut anniarsinnaasarpoq eqqissiveqanngissin-
naasarlunilu. Taama pisoqartillugu meeraq nakorsamut imaluunniit kiguti-
gissaasumut takutittariagarpoq. Meerarli kissarneqarpat 38°-it gaangerlugu
taava kigutai kissarnegarneranut pisuussuteqanngillat.

Qaammatit
tallimaanni
naartuutillugu

Qaammatit arfernanni
naartuutillugu

Qaammatit arfineq
pingajuanni
naartuutillugu

Inunngornermi

Qaammatit
qulingiluassaanni

Ukiogalernerani

Marlunnik
ukioqgalernerani

Pingasunik
ukiogalernerani

Sisamanik
ukioqgalernerani

@ Immuttuut

@ Kigutit ataavartussat

Tallimanik
ukioqgalernerani

Arfinilinnik
ukioqgalernerani

Arfineq marlunnik
ukiogalernerani

Arfineq pingasunik
ukiogalernerani

Qulingiluanik
ukiogalernerani

qulinik
ukiogalernerani

Aqqanilinnik
ukioqgalernerani

Aqqaneq marlunnik
ukioqgalernerani

Piffissalersuinerit agguaqatigiissitaapput; tassa ima paasillugu allannguuteqarsinnaasutut.
Titartakkami kigutit millisitaapput.




Kulluggigﬂgﬂeﬁﬂ\eq

Inunnguutsimikkut meeraaqgat miluttuupput; tamannalu pissusissamisoor-
poq eqgissisimaarnartillugulu. Pitsaanerpaavorli meeraaraq gummiusumik
sutsitorpat kullutornerminngaanniit. Kingorna taamaatikkuminarnerummat
taamaatiffissaq nallerpat. Kullutulissagaluarpalli sutsitornermi nalaani, taa-
va sutsianik arsaassanngilat, kullutulernermut saaginammat. Pingasunilli
ukioqalereersimappat pitsaaneruvoq sutsitorunnaaruni.

Meerarpassuit sutsitorpallaarnermikkut kigutaat
qulaaniittut ataaniittullu imminnut attuussin-
naajunnaartarput. Annilaangassutissaanngilarli,
amerlanerpaammi kigutaat aaqqikkiartortarput,
meeqqat pingasut missaanni ukiogarnerminni
sutsitorunnaarsimagunik.

Kullutorneq sutsitornermiit ajornartorsiutaane-
rusarpoq; imaammat kulloq allanngorartuum-

mat sakkortunerusumillu naqitsineqarluni. Sutsi
taamaanngilaq. Sivaat gilaavalu siumut - silammut
- naqitsinneqalersarput, malittaanillu alleqqut
nikingalersarlutik. Meeraq sivisuumik kullutorsi-
mappat pisariaqgalersarpoq kigutit iluarsineqarnis-
saat.

Tamatta meeraq giasoq tuppallersarumasarparput. Qanorli iliorsinnaavugqut?
Periusipalaajuvoq sutsi honningimut imaluunniit sukkulimmut misussallugu.
Meeqgammi ilikkaatereerpagu sukkulersuisarneq imaaliallaannaq taamaatit-
sinnegarsinnaanngilaq. Taamatorluinnaq ippoq meeraq kigutitaarsimanngik-
kaluarpalluunniit, ajornartorsiummi meeraq kigutitaarniariarpat takkutissaaq.

Meeraq innangalluni miluffittorpat.

Miluffiup imarisaa meeqgap qarngata iluaniittoq kigutinut sunniutissaaq.
Juice seernartutut sunniutissaaq arriitsunnguamillu meeqqap kigutai arrorsa-
lissallugit. Paarnap issera tungusunnitsuuppat, kigutit tungusunnitsumi soorlu
uffaannakasillartut, tamannalu putoqalersitsissaaq. Sunaluunniit sukkulik
miluffilluunniit, tassaapput meeqqgap kigutaanik putoqalersitsisartut.
Pitsaanerpaavoq miluffik imermik imagaruni.

Mamakujuit assigisaallu ajornartorsiutinngorsinnaapput. Misileriaruk
mamakujuttutorneq aalajangersimasumik atuiffiusunngortillugu, sapaatip
akunnerata ulluisa ilaannut. Meeraaggat mamakujuttutugassatik nammin-
neq aqussinnaanngilaat. lllit tassa akisussaaffissat. Pitsaaneruvoq ilaquttat
qanigisat meeggamut mamakujuunngitsunik pajuguteqartarunik.

Mamakujuinnaanngillat kigutinut nipputtartut. Kiksit, kaagit, paarnaaqqat
panertut, paarnat qaqortut allallu mamakujunnik peqginnartunik taaneqartar-
put. Maluginiassavalli mamakujuit immummik akullit pisiniarfinni immuinnaat
peqginnartut akornannut ilinegartarmata. Kinguleqaiutilli sukkulaatillu immum-
mik akoqaraluarlutik peqginnartuunngillat.

Siunnersuutit

Meeqqat angajoqqaatik ilagalugit pisiniarfiliaqataasut mamakujusseqqusil-
lutik noqqaajualersarput. Tamanna pinngitsoortinniarneqarsinnaavoq pisini-
alinnginnermi, peqqinnartumik, imaluunniit sikatsitamik iffiamik tamulutsil-
lugit. Taamaliornikkut meeraq pisiniarnerpit nalaani peqginnartutussaag,
mamakujuttuttorani.

Meeqqap tallimat arfinillilluunniit missaanni ukiogalernermini - tassa atua-
leqgajaalernermini — immuttuutit tamorrasaata tunuanni kigut ataavartus-
saq siulleq puttuttarpoq. Kigullu taanna tassaavoq inuunerup sinnerani
ataavartussaq. Takuniarnera ajornarsinnaasarpoq qarnup ilorpiaani ikkin-
niikkami. Aallaggaataanilli puttunniariarpat ipiitsuutinneqassaaq. Taamaat-
tumik matumani pisariaqalissaaq siullermernit allaanerusumik kigutigis-
sartalernissaq. Kigutit tunorliit ataaniittut salilluarumallugit kigutigissaatit
sanimut saatsillugit salinnegassapput.

Kigut ataavartussaq salissaqukku sanimut kigu-
tigissaatit uteqattaartillugit salilluarsinnaavat.

Immuttuutit tamorrasai salikkukkit kigut ataavar-
tussaq saleqatigissanngilat, portogatigiinnginna-

mik. Tamannalu ukiup affaanik sivisussuseqarsin-
naavoq.

Meeqqat ilaasa kigutigissartillutik oqartik aqukkuminaatsittarpaat. Isu-
maqarnartaraluarpoq meeqqavit kigutigissarsinnaanini nammineerutigil-
luarsinnaagaa; kisiannili tamatigut taamaanngilaq, meeqqavillu kigutai
peqqissuutissaqukkit aqqaneq marlunnik ukioqalernissaata tungaanut
ikiortuartariaqarpat.

Meeqqat atualeqqajaalernermi nalaani immuttuutiminnik aalasuulersarput.
Tamannalu meeqgamut pingaaruteqaqaaq. Taannarpiaq aallaavigalugu
meeqqallu marluullusi kigutit pingaaruteqassusiannik ogalogatigiissinnaa-
lissaasi.

Quppernerni matumani tulliuttuni illit meeqqgavillu kigutit pingaaruteqas-
susiannik salittarnerilu pillugit ilitsersuussutegassaaq. Kigutit ataavartussat
tassaapput inuunerup sinneranut atasussaat. Tamanna ajornaquteganngi-
laq kigutit salinneqarluartarlutillu paarilluarnegarpata. Akuttunngitsunik
kigutilerisumut misissortinnikkut, tamatumanissaaq ikkikkut aseruuttuuler-
sinnaanerit malugineqajaarlutik pinngitsoorneqarsinnaapput.

Meeqqat pingatsiitinnaqu siullerpaamik kigutilerisuliagatigissavat. Taman-
nalu meeggamut misigisaqarfiulluarsinnaavoq. Illit matumani mikinngitsu-
mik pingaaruteqartuuvutit.

Ingasattajaarnaveersaassaatit. Ulluinnartulli pissutsit allanngortinnagu
piguit, meeqqavittaaq allannguuteqgartinngivillugu misigissavaa.

illu kigutilerisunut annilaangasartuuguit sianigissavat annilaanganerit
meeqqgannut atuutsilissannginnakku. Meeqgavimmi malugiguniuk anni-
laangasutit, aamma nammineq annilaangalissaaq. Immagqa allamik ilaler-
lugu kigusiartissinnaavat. Meeqqat akissarsitikkumallugu neriorsunngisaan-
naruk, kigutileriffimmi naalassappat. Taamaaliornikkut meeraq pasitsatsis-
sinnaavat arlaannik ajortoqarsinnaasoq.

Kigutigissaatit pitsaasunik saligutitallit, eqqu-
maffigikkit saligutitai tasisuaartuummata.
Tasisuaarneerukkunik iluamik saliisinnaajun-
naassapput, taamaattumillu taarserneqas-
sallutik. Qaammatit pingasukkaarlugit taar-
serneqartassapput.

Meerarpassuit saligutitik kimmartarpaat
sivikitsuinnarmillu atorsinnaajunnaarsittar-
lugit. Kigutigissaatit ganorluunniit nutaaju-
tigigaluarunik taarserneqassapput imatut
isekkogarunik.

21



sunaana

. N J

Arnannguaq unnukkorsiutinik nerivoq.
Illimmi sutorpit?

Arnannguaq innannginnermini anartarfi-
liarpoq. Eqqaamavaa assani asattorluas-
sagamigit.

. J

Arnannguagq innarpoq. Arnaata atuffappaa,
Arnannguarlu sinilerpoq.

Arnannguaq puigugaqarpodq, sunaliuna
puigoraa? - Kinguleqgiutitornissani puigor-
paa? Nerisani tamualluarsimanerpai?
Imaluunniit kigutigissanngitsoorsimava?
Uani titartaagit Arnannguup suniarluni
puigoraa.

Arfininngorneruvoq. Arnannguaq anaa-
nanilu ataatanilu inimi issiaarujoorput.
Fiernsyniutigalutik mamakujuttutuullutillu
nuannisaveqaat.

ehttinullu

Arnannguup kukkarnaaq nerivaa. Tamuani-
arlunili kigumminik aalasumik maluginia-
gaqalerpoq.

Arnannguup arni angunmlu sinilluagqoriar-
lugit innariartorpoq. Unnuk mannalu nam-
mineerluni kigutigissartussaavoq. Kisiannili
sinngusiliinnariarluni innarpoq.

Arnannguagq sinileriarmat kigutit ikiortaa
takkuppog. Takkuttuaannarpormi unnuit
tamaasa Arnannguarlu sinilluagqullugu

isussuuttarlugu.

Perusuersartarfiliapallappoq imminullu
misissulerluni. “Tassami immuttuutiga
aalalersimavoq”, eqqarsarpoq.

Arnannguaq eqqarsariarpog: “Immuttuu-
tikka tamarmik katassappata, taava pisari-
aqanngilaq kigutigissassallunga”, imminut
oqarfigaaq.

Ikiortaa perusuersartarfimmut iserami
takusinnaavaa ajortoqartoq. Arnannguup
kigutigissaataa panerpog; taamaattumillu
kigutigissarsimanngilag.

Ikiortaata angakkuaatini tigugamiuk taku-
sinnaalerpaa Kigutinngersoq unnuamut
Arnannguup kigutaanik mangiartussan-
ngortoq putogalersillugu.

Tamanna Ikiortip pinngitsoortittariaqarpaa. Arnannguarlu maanna Kigutinngersupa- Arnannguup anaanaatalu isumaqatigiis- Arnaata atuffappaa; Arnannguullu sinnat-
Tikkuut angakkuaatini atorlugu Arnan- laakasinnik sinnattulerpoq, kigutai ikut- sutigaat kigutigissartariagartoq. Marluullutik — tuni Kigutinngersupalaat puigorpai.
nguaq Kigutinngersumik sinnattortittari- tarpaat mangiarlugillu. Sinnattupalaaqg. perusuersartarfiliarput, tassanilu arnaata

aqarpaa. kigutigissarnerani ikiorpaa.

Ersingaalerami iterpoq anaananilu suaar- Arnannguup anaanaminut oqaluttuarivai Qangaammalli Arnannguagq sinilereerpoq, nuannivissumillu sinnattulerluni. Immaqa Ikiortini
lugu. Arnaalu tuaviorluni iserpoq saam- sinnattuni Kigutinngersut. Qianngarmi sinnattoraa, timmerusaartoq meeqqallu kigutaat paaralugit. lllit ganoq isumaqarpit?
marsarlugulu. nassuerutigaa innalerami kigutigissanngit-

soorsimalluni. Arnaatalu nuannaarutigaa
isertorani tamanik ogaluttuummani.

